
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৮২ )



মূলীভূত রাজ্যভার না দিয়া আমাকে নিরাপদে ও কুশলে রাখুন।

 অবশেষে পিতামাতার উপদেশ ও আত্মীয়গণের যথেষ্ট অনুরোধের বশবর্ত্তিনী হইয়া মহাসমারোহে দুর্গমধ্যে প্রবেশ পূর্ব্বক তাঁহাকে রাজোপাধি গ্রহণ করিতে হইল। কিন্তু অশাস্ত্রীয় বলিয়া এ বিষয়ে তাঁহার অন্তঃকরণে আহ্লাদ জন্মে নাই। তিনি রাজ্যেশ্বরী হইলেন বটে কিন্তু মেঘছায়ার ন্যায় অতি অল্পকাল মধ্যে তাঁহার রাজ্য বিলুপ্ত হইল। যে দিবস জেন্গ্রে সিংহাসনে আরোহণ করেন, তাহার ত্রয়োদশ দিবস পরে মন্ত্রিগণ ও অপরাপর রাজপুরুষেরা মৃত নৃপতির বৈমাত্রেয় ভগিনী লেডি মেরিকে রাজ্যাভিষিক্ত করিলেন। এদিকে জেন্গ্রের পিতা আপন কন্যাকে এই বিষয়ের সংবাদ দিলেন। তাহাতে তিনি নিতান্ত বিষন্ন না হইয়া ধীরভাবে উত্তর করিলেন পিতঃ! আমার পক্ষে পূর্ব্ব বার্তা অপেক্ষা এই সংবাদ অতি আনন্দজনক। এক্ষণে আমি ঈশ্বর ও মনুষ্যের দৃষ্টিতে মহাপাপ হইতে মুক্ত হইলাম। আমি আপনাদিগের বাক্যে এবং আত্মীয়গণের অনুরোধে আপন মনের বিরুদ্ধে, যে অসৎকর্ম্ম করিয়াছিলাম, এক্ষণে প্রফুল্লচিত্তে সেই রাজ-মুকুট পরিত্যাগ করিতেছি। আমি আপন দোষ মোচনে উদ্যোগিনী আছি, ঈশ্বর সন্নিধানে প্রার্থনা করি, যেন আপনাদিগের দোষেরও ক্ষমা হয়।

				 এই পাতা শেষ সম্পাদিত হয়েছে ১৮:১৯টার সময়, ২৪ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

